
 

 

 

 

 

 

 

 

Nuuk, ulloq. 19. Juni 2020 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

Naalakkersuisunut apeqqutit: 

1. Atuarfeqarneq – Ilinniartitaanerlu pillugit Naalakkersuisut aaqqissuusseqqinerat 

sumut killippa? 

2. Aaqqissuusseqqinneq annertooq pisariaqartorlu qanoq ingerlanneqarniarpaa? 

3. Aaqqissuusseqqinnermi ataatsimiititaliarsuarmik pilersitsisoqanngila? 

4. Aaqqissuuseqqinnermi kikkut qanorlu peqataatinneqarpat? 

5. Kommunet meeqqat atuarfiannik ingerlatsinermi akissussasut 

aaqqissuusseqqinnermi qanoq inissisimappat? 

6. Atuartitaanerup Ilinniartitaanerup Inuussutissarsiutillu imminnut 

ataqatigiisinnissaat Naalakkersuisut qanoq qulakkeerniarpaat? 

7. Inuusuttuararpassuit Meeqqat Atuarfianni naamassigaagamik tamarmik 

unittooratik ingerlaqqittarnissaat naalakkersut qanoq qulakkeerniarpaat? 

8. Ilinniartitsisussaaleqinerup aningorasuarnissaanut Naalakkersuisut 

pilersaaruteqarpat? 

9. Meeqqat atuarfiini avatangiisit sanaartugaatit iluarsaanneqarnissaat nutaallu 

sanaartorneqarnissaat qanoq aningaasalersorneqassappat? 

10. Atuartitaanerup – Ilinniartitaanerullu aaqqissuuteqqinneqarneri pillugit 

inatsisitigut allannguutissanik Naalakkersuisut qaqugu Inatsisartunut 

saqqummiinissartik naatsorsuutigaat? 

(Inatsisartunut ilaasortaq Jens Napãtôk, Parti Naleraq) 

 

Tunngavilersuut 

Naluneqanngitsutut atuartitaanermut ilinniartitaanermullu aaqqissuusseqqinneq 

Naalakkersuisunit massakkut ingerlanneqarpoq. Maannakkut Naalakkersuisooqatigiit 

Isumaqatigiissutaanni tamanna aamma ilanngunneqarsimasoq paasivarput.   

 

Naleqqamut pingaaruteqarluinnarpoq meeqqat atuarfiat pillugu aaqqissuusseqqinnerup 

aamma ingerlaqqiffiusumik ilinniartitaanerit aaqqissuunneqarnerannut, aammalu 

inussutissarsiutitigut ilinniartitaanernut ataqatigiissarluarneqarnissaat. Aammalu 

Inuussuttorpassuit Meeqqat atuarfiat qimakkaagamikku peqqikkunik tamavimmik 

pinngitsiqaratik ingerlaqqiffissaqarnissaat piviusunngortinneqarluni qulakkeerneqassasoq 

Naleqqamiit piumasaraarput. Inuusuttut ingerlaqqinnissaminnut arlaatigut 

inorsarsimappata ingerlaqqinnissaat pikkoriffitik aallaavigalugit ingerlaqqittarnissaat 

qulakkeerneqartariqarpoq. 



 

 

 

 

 

 

 

 

 

Qularnanngnilaq innuttaasut tamarmik kissaatigaat meeqqat atuarfiat pitsaanerpaaq 

tamanut toqqissisimanartoq pilersinneqassasoq. Tamannalu piviusunngortissagutsigu allatut 

ajornaqaaq kalaallit tamatta sukataartariaqarpugut, atuartut, angajoqqaat, ilinniartitsisut, 

ilinniarfiit, kattuffiit, suliffeqarfiit, politikkerit aalajangiisartullu allat, innuttaasullu tamatta 

suleqatigiilluarluta tatigeqatigiilluta suleqatigiilluta aaqqissuusseqqittariqarpugut.  

  

Ukiuni makkunani killiffitsinni inuusuttunnguit ilarpassui meeqqat  atuarfianniit 

aningaagamik uniinnartarput. Taamaammat inuussuttut meeqqat atuarfianni 

naammassigaagamik naammattumik ilikkagaqarsimasarnissaat pingaaruteqarluinnarpoq, 

taamaattariqarpormi.   

 

Tamakku tunngavigalugu suliaq sumut killinnersoq, qanorlu naalakkersuisuniit 

ingerlanneqarnersoq paasisaqarfigissallugu Naleqqamiit pingaartipparput. 

 

Kissaatigaara apeqqutima ullut sulliviit naliginnaasut qulit iluanni akineqarnissaat. 

 


